
Иницијална проценка на влијание на регулативата 
ЗАКОН ЗА ЕЛЕКТРОНСКИТЕ КОМУНИКАЦИИ
Чекор 1: Опис на проблемите, целите што ќе се остварат со нивно   

                решавање и можните опции за решавање на проблемите

1. Опис на проблемите
Информациските и комуникациските технологии имаат круцијалната улога во целокупниот развој на државата. Овие технологии позитивно влијаат врз социјалниот, културниот, образовниот, здравствениот развој, овозможуваат поголема конкурентност, значително намалување на трошоците, подобри јавни услуги,  ја поттикнуваат иновативноста во интернет услугите богати со содржина и ја зајакнуваат меѓународната конкурентност на Република Македонија. Развојот во електронско здравство, Владини on-line услуги, виртуелни библиотеки, “паметни“ градови, енергетски мрежи, поврзани возила, “Internet of Things“, итн овозможуваат отворање на нови работни места, значително го подобруваат квалитетот на живеење а обезбедуваат и јавните средства да се користат поефикасно. Доколку сите јавни набавки во Европската Унија се вршат електронски, се очекува вкупните годишни трошоци да се намалат за повеќе од 100 милијарди евра. Со користењето на Cloudcomputing-от претпријатијата можат значително да ги намалат трошоците (и до 20%), да станат пофлескибилни односно поконкурентни. Се смета дека на Европско ниво заштедите од користењето на Cloudcomputing-от може да изнесуваат повеќе од 250 милијарди еврагодишно. Од тука станува и јасно зошто информациско-комуникацискиот сектор учествува со 5% во Европскиот БДП и придонесува со повеќе од 50% во растот на продуктивноста.

Од друга страна, развојот на новите информациско-комуникациски технологии, нивните апликации за масовна комуникација, конвергенцијата, новите смартфонови, таблети, преносни компјутери, пристапноста до бродбенд интернетот, социјалните мрежи, блоговите, веб порталите како и web 2.0, овозможија пристапот до информациите како никогаш до сега да стане едноставен и ефтин што предизвика значителни промени и во медиумскиот екосистем. Влезните бариери во медиумскиот сектор значително се намалија, се појавија нови различни даватели на аудиовизуелни медиумски услуги, креатори на содржини и вести, нови можности за остварување на правото на изразување и информирање, што како краен резултат доведе до формирање на нова конвергентна медиумска еко сфера. Новите апликации што ги обезбедува информациско-комуникациските технологии, овозможуваат директна партиципација на граѓаните во процесот на создавање и дисиминација на информациите и содржините, што придонесува во исчезнувањето на границите помеѓу јавната и приватната комуникација. Новите актери со улогата која ја добиваат на создавање и дистрибуција на информации и содржини, ја преземаат функцијата која до неодамна беше целосно или делумно ексклузивна на традиционалните медиумски куќи.

Сепак, треба да се истакне и тоа дека развојот на информациско-комуникациски технологииво една држава не рамномерен, што од друга страна може да предизвика поголема поделеност, односно зголемување на информацискиот јаз помеѓу граѓаните. Уште повеќе, информацискиот јаз може да се зголеми и доколку не се обезбеди принципот на отворен интернет и на net-neutrality во електронските комуникации.

Она што посебно треба да се акцентира е дека развојот на овие технологии е предусловен од развојот на широкопојасниот интернет т.е бродбендот. Широкопојасните (бродбенд) електронски комуникациски мрежи се  основниот “елемент“ за развојот на информациските и комуникациски технологии и од тие причини потребно е да се обезбедат соодветни политики кои ќе допринесат за инвестирање во истите.  Според Светската банка за секои 10% раст на пенетрација на бродбенд, соодветствува од 1 до 1.5% економски раст во државата, додека, според ЕБРД, зголемување на брзината на бродбендот за два пати обезбедува растод 0.3% на БДП во државата. Светската Банка предвидува на глобално ниво само до 2015 година да се инвестираат околу 1.000 милијарди долари во следни генерации бродбенд електронски комуникациски мрежи. Во Германија се планира  до 2020 година да се инвестира околу 170 милијарди евра во следните генерации бродбенд електронски комуникациски мрежи, но исто така се очекуваовие инвестиции да креираати еден милион нови работни места.

Развојот на бродбенд мрежите, вмрежувањето на информациските системи и нивното поврзување на глобалната Интернет мрежа, отвара можност да се  вршат и штетни компјутерски напади/инциденти како врз информациите така и над информациските системи. При тоа цели на напад не се само јавните институции, туку и приватниот сектор а особено критичните инфраструктури (финансискиот, телекомуникацискиот, енергетскиот сектор итн). Според светската статистика, во 2011 година за 36% е зголемен бројот на web нападите во однос на 2010 година. Во 2011 година компанијата Сони од компјутерски напади има претрпено штета во износ од 175 милиони долари која е скоро иста колку штетета која компанијата ја претрпела од природното цунами кое се случило во Јапонија. Очигледно е дека светот се соочува со најнов софистициран тип на напад кој може да предизвика штета  поголема и од онаа која може да ја нанесе традиционалниот. Од овие причини, потребно е да се креира законска рамка со цел  да се обезбеди безбедност  и интегритет на јавните електронски комуникациски мрежи и услуги и заштита на личните податоци.

Според член 8 од Европската конвенција за заштита на човековите права и основните слободи (ЕСЧП), секој има право на почитување на неговиот приватен живот и на неговата кореспонденција. Јавната власт не смее да се меша во остварувањето на ова право, освен ако тоа мешање е предвидено со закон и ако претставува мерка која е во интерес на државната и јавната безбедност, економската благосостојба на земјата, заштитата на поредокот и спречувањето на кривични дела, заштитата на здравјето и моралот, или заштитата на правата и слободите на другите, во едно демократско општество.

Бидејќи задржувањето на податоци (не се однесува на податоците што ја претставуваат содржината на пренесените информации) од страна на операторите, се покажало во Европската Унија како неопходна и делотворна истражна алатка во спроведувањето на закон, а особено за сериозни прашања како што се организираниот криминал и тероризмот, неопходно е да се обезбеди достапност до податоци, кои согласно закон оператор ќе биде задолжен да ги задржува. Затоа обврската операторите да задржуваат одреден вид на податоци за одреден временски период, е неопходна мерка која треба да се предвиди во новиот Закон за електронски комуникации.

Имајќи го предвид претходното, повеќе од јасно е дека во новото конвергентно време, новата законска рамка за електронските комуникации рамка треба да биде конвергентна, односно усогласена со медиумската законска рамка, следењето на податоците, заштитата на конкуренцијата, градењето, личните податоци, информациската безбедност и другите правни прописи кои посредно или непосредно влијаат врз развојот на електронските комуникации.

Постојниот Закон за електронските комуникации („Службен весник на Република Македонија“ бр. 13/2005; 14/2007; 55/2007; 98/2008; 83/2010; 13/2012; 59/2012; 123/2012; и 23/2013) е целосно усогласен со пакетот на Директиви за електронски комуникации на Европската Унија од 2002 година.  
Со цел понатамошен развој, новата законска рамка треба да поттикнува и промовира ефикасна конкуренција, инвестиции и иновации, особено во насока за воведување на следни генерации бродбенд мрежи. Република Македонија како земја со кандидатски статус за членство во Европската унија има обврска да го усогласува националното законодавство со корпусот правни акти на ЕУ т.н. acquis. Во таа насока е и потребата од усогласувањето на Македонското законодавство со новиот пакет на Директиви за електронски комуникации кои Европската Унија ги има усвоено.
Имајќи го предвид претходното, во предлогот на новиот Закон за електронските комуникации транспонирани се:

I. Директива  2009/140/EC  (“The Better Regulation Directive“ ), со која се врши измени и дополнување на:
· Framework Directive (2002/21/EC),
· Access Directive (2002/19/EC ), 
· Authorisation Directive (2002/20/EC).
II. Директива  2009/136/EC  (“The Citizens Rights Directive“),со која се врши измени и дополнување на:
· Universal Service Directive (2002/22/EC ),

· ePrivacy Directive (2002/58/EC).

III. Директива  2006/26/EC  за задржување на податоци и
Предлогот на новиот Закон за електронските комуникации е усогласен и со новата Регулатива  COM (2013) 147 final, за намалување на трошоци за поставување на брзи електронски комуникациски мрежи (следни генерации бродбенд комуникаициски мрежи).
Од аспект на домашното законодавство, предлогот на новиот Закон за електронски комуникации е усогласен со:

· Законот за аудио и аудиовизуелни  медиумски услуги
· Законот за медиуми
· Законот за заштита на личните податоци 
· Законот за следење на комуникациите
· Законот за прекршоците
· Законите од областа на градењето и експропријација

· поттикнување  на развојот на јавните електронски комуникациски мрежи и услуги во Република Македонија, со цел да се обезбеди економски и социјален развој;
· унапредување на развојот и поттикнување на инвестиции во јавните електронски комуникации со воведување на нови технологии и услуги, а особено со воведување на следни генерации на  јавни електронски комуникациски мрежи
· заштита на правата  на корисниците, вклучувајќи ги корисниците со инвалидитет и корисниците со посебни социјални потреби;
· обезбедување на ефикасна конкуренција на пазарот за електронски комуникации
· обезбедување  на универзална услуга
· ефикасно користење на радиофреквенцискиот спектар и нумерацијата
· обезбедување на доверливост на комуникациите
· Поголема заштита на приватноста и
· Поголема регулаторна предвидливост и доследност.
3.   Идентификација на можни решенија (опции)
Иако како дел на процената на влијанието треба да се разгледа и  опцијата „не прави ништо“, во конкретниов случај истата не  е применлива не само заради обврската на РМ да го усогласува своето законодавство со европското, туку и фактот дека оваа материја е условена од развојот на новите технологии и дека постојното законско решение односно Законот за електронските комуникации не содржи одредби за соодветно регулирање на следните генерации на мрежи и услуги.
Чекор 2: Идентификација на трошоци, придобивки и влијанија 

Предложено решение 

a) Радиоспектар
Флексибилен и лесен пристап до радиофреквенциите, како и флексибилно менаџирање со истите, директно го поттикнува развојот и инвестирањето во следни генерации на широкопојасни мрежи и услуги што е особено значајно за намалување на територијалниот дигитален јаз во државата. Истото ќе се обезбеди преку:

· Воведување на начелото дозволите за користење на радиофреквенции  да бидат неутрални кон технологијата и услугите.   

· Овозможување корисниците на радио спектарот да можат под одредени услови да ги пренесат или да ги дадат под наем нивните права за користење на радиофреквенциите на трети лица (т.н секундарно тргување).
b) Поголема координација и поедноставени процедури за градење
Изградбата на следни генерации бродбенд мрежи во различни региони на државата е ограничен поради високите трошоци кои произлегуваат од малата густина на населението и оддалеченоста. Во таа насока, потребно е:

· Да се воведат едноставни правила за стекнување право за преминување преку јавна или приватна недвижност. 
· Да се воведе единствена информациска точка преку која операторите ќе добиваат информации за постоење на одредена физичка инфраструктура на одредено подрачје, ќе добиваат информации за процедурите кои се потребни за добивање на одобрение за градење итн;

· Да се воведат едноставни правила за координација на градежните работи;
· Локалните самоуправи треба да воспоставуваат соодветни постапки за координација поврзани со градежните дејности и други дејности, со цел  заинтересираните страни да имаат информации за соодветните јавни капацитети,  тековните и планираните градежни работи.
c) Заедничко користење на капацитети и средства
Заедничко користење на капацитети и средства може значително да ја подобри конкуренцијата и да ги намали вкупните трошоци, особено за следните генерации мрежи за пристап.  Во таа насока:

· Имателите на права за инсталирање капацитети на, над или под јавна или приватна сопственост, треба да ги споделуваат тие капацитети или сопственост.  Ваквото споделување и координирање може да вклучува и правила за распределба на трошоците и да обезбеди соодветен надомест за ризикот кој го преземаат засегнатите страни. 

· Треба да се обезбеди Агенцијата за електронски комуникации  да има право да наметнува обврски за заедничко користење на мрежни елементи и придружни средства, (како што се: канали, спроводници, предаватели, шахти, кабинети, антени, кули и други помошни конструкции, згради или влезови во згради, и подобра координација на градежните работи) или имот.
d) Поголеми права и заштита на корисниците

· Корисниците треба да имаат можност  лесно да можат да ги споредат цените на различни услуги понудени на пазарот врз основа на информации објавени во лесно достапна форма. Во таа насока, Агенцијата треба да има право да бара од операторите поголема транспарентност на информации (вклучувајќи тарифи, модели на потрошувачка и друга соодветна статистика).
· Агенцијата треба да обезбедува соодветни упатства за цени, особено кога пазарот не ги дава бесплатно или ги дава по разумна цена.
· Правото на претплатниците да го раскинат претплатничкиот договор без казни, треба да постои во случај кога има промени во договорните услови наметнати од страна на операторот.
· Претплатничкиот договор треба да ги посочува сите ограничувања наметнати од страна на операторот во однос на употребата на терминалната опрема, сите финансиски давачки во случај на прекинување на договорот, како и  информации за сите трошоци кои постојат во однос на зачувување на опремата.

· Во претплатничкиот договор треба да се посочува видот на активноста која операторот може да ја преземе во случај на компјутерски инциденти, закани или ранливост.

· Корисниците од страна на операторите да бидат информирани за ограничувањата кои постојат во користењето на електронските комуникациски услуги.  

· Доколку е соодветно, Агенцијата да има право  да утврдува  минимален квалитет на услуги како и да има право да може да преземе соодветни мерки за решавање на проблемите со деградација на услугата.  

· Со цел да се исполнат барањата за квалитет на услугите, операторите треба да можат за одреден мрежен пристап да користат постапки за мерење и прилагодување на сообраќајот, со цел да се избегне максимално или прекумерно оптоварување на врската.Овие постапки треба да бидат предмет на надзор од страна на Агенцијата, за да се гарантира дека конкуренцијата не се нарушува. 

· Телефонски именици и телефонска служба за информации.
· Право на пристап и/или користење на услуги и апликации.
· Привремено ограничување или прекин на пристап (услови кога операторите можат без согласност на претплатниците да го ограничат пристапот до услугите).
· Преносливост на броеви (прекинувањето на услугата во постапката на пренесување на број не смее да трае подолго од еден работен ден).
· Броеви за служби за итни повици.
· Право на приговор и тужба.
e) Развој и заштита на конкуренцијата

· При утврдување обврски за пристап, треба да се обезбеди дека условите за пристап ги одразуваат околностите кои ја одредуваат одлуката за инвестирање, земајќи ги предвид трошоците за градење, очекуваната стапка на користење на новите услуги и очекуваните цени за малопродажба.   

· При одредувањето на превентивни мерки за контрола на цените, треба да се обезбеди фер повраток на средствата на инвеститорот за новиот инвеститорски проект. При тоа треба да се има предвид дека може да постојат ризици поврзани со инвестициите во новите генерации бродбенд мрежи.

f) Утврдување на обврски на оператори со значителна пазарна моќ

· Обврска за транспарентност при интерконекција или пристап.
· Обврска за недискриминација при интерконекција или пристап.
· Обврска за посебно сметководство при интерконекција или пристап. 
· Обврски за обезбедување на пристап и користење на специфични мрежни средства.
· Контрола на цени и обврски за сметководство на трошоци.
· Функционално одделување.
· Доброволно одвојување од вертикално интегриран оператор.
· Регулирање на малопродажни цени.
g) Универзална услуга

· Обезбедување пристап до фиксна локација и обезбедување на телефонски услуги  (со пристапот треба да се обезбеди говор , факсимил  и пренос на  податоци со брзина  доволна да се обезбеди ефикасен пристап на интернет).
·  Обезбедување достапност на податоците од целосниот телефонски именик и од телефонската служба за информации.
· Обезбедување на јавни телефонски говорници или други пристапни точки  за обезбедување на јавни говорни телефонски услуги.
· Мерки со цел  на лицата со инвалидитет да им се обезбеди пристап и достапност до услуги.
· Определување на брзина на пренос на податоци за ефикасен пристап до интернет.
· Постапка на определување на давател на универзална услуга.
· Цени за услугите опфатени со универзалната услуга.
· Обврска на давателот на универзална услуга на своите претплатници да им обезбеди можност за контрола на трошоците.
· Обврска на давателот на универзална услуга да овозможи детална сметка.
· Услови за ограничување на пристап до услуга или исклучување на претплатник.
· Квалитет на универзалната услуга.
· Надоместок на нето трошоци за обезбедување на универзална услуга. 
· Фонд за универзалната услуга.
h) Обезбедување поголема сигурност во електронските комуникации
Доверливост и сигурност во разменувањето  на информации преку електронските комуникациски мрежи станува сè поважно за целокупната економија и развојот на бродбенд мрежите и корстењето на услугите.  Во таа насока, новиот закон ќе предвиди:

· Обврска за операторите да преземат мерки за заштита на интегритетот и сигурноста на мрежите и услугите. 

· Агенцијата за електронски комуникации  да има право да ги поседува потребните информации за проценување на нивото на сигурност на мрежите и услугите, како и сеопфатните  податоци за сигурносните инциденти кои се случиле а кои имале значително влијание врз функционирањето на мрежите или услугите.  

· Агенцијата треба да има право да издава обврзувачки насоки за техничките мерки за спроведување.
i) Обезбедување поголема заштита на приватноста
· Обработката на податоците за сообраќај треба да биде до оној, степен строго неопходен за целите на обезбедување на мрежна и информациска сигурност.

· Потребно е да се обезбеди корисниците да добиваат еднакво ниво на заштита на приватноста и на своите лични податоци, без оглед на технологијата што се користи.

· Операторите ќе треба да утврдат политика за безбедност во однос на обработката на личните податоци, за да се утврдат слабостите во системот, како и редовно да се врши набљудување и да се спроведуваат превентивни, корективни мерки.

· Откако операторот ќе утврди  прекршување на заштитата на лични податоци, тој треба веднаш да го извести  регулаторот како и претплатниците или лицата чии податоци и приватност може да бидат засегнати од такви прекршувања. Известувањето треба да содржи информации за мерките преземени од операторот за справување со прекршувањето, како и препораки за засегнатиот претплатник.

· Обврска на операторите за задржување на податоци:
· Операторите  се должни да  задржат одредени видови на податоци, а  со цел да  овозможат достапност на овие податоци со цел спречување или откривање кривични дела,  водење кривична постапка или кога тоа го бараат интересите на безбедноста и одбраната на Република Македонија. 
· Операторите   се должни задржувањето на податоците да го вршат  за одреден период од датумот на извршената комуникација.
· Заштита и безбедност на податоците кои се задржуваат.
· Дефинирање видови на податоци кои операторите ќе треба да ги  задржуваат.
· Користењето на „колачиња“  (cookies) треба да биде можно само по добиена согласност од страна на корисникот.
· Небарани комуникации:
· Користењето на автоматско повикување и на комуникациски системи за повикување на телефонски броеви  без човечка интервенција (автоматски машини за повикување, СМС, ММС), факс апарати или електронска пошта, заради вршење на директен маркетинг, може да биде дозволено само доколку претплатниците претходно се согласиле со истото. 
· Физички и правни лица може да користат електронските е-меил адреси добиени од потрошувачите на нивните проиводи или услуги, за директен маркетинг и продажба само на нивни слични производи или услуги, под услов   на тие  потрошувачи да  им обезбедат јасна и недвосмислена можност,  на бесплатен и едноставен начин да приговораат за таквото користење на  електронските е-меил адреси при нивното добивање и при добивање на секоја електронска пошта, во случај кога потрошувачот однапред не го одбил таквото користење на неговата електронска е-меил адреса.
j) Поголема регулаторна предвидливост и доследност
· Обезбедување на поголема отчетност, транспарентност и   влијание на јавноста во работата на Агенцијата.
· Допрецизирање на надлежностите на Комисијата и на Директорот на Агенцијата.
· Допрецизирање на постапката за вршење на стручен надзор (усогласување со Законот за инспекциски надзор).
· Изрекување на мерки во случај на повреда на прописите.
· Утврдување надлежност на Агенцијата како прекршочен орган за определени прекршоци (усогласување со Законот за прекршоци).
· Агенцијата ќе води постапка за решавање на спорови помеѓу:
· оператори; 
· оператори и правни лица кои управуват со физичка инфраструктура, и
· крајни корисници и оператори; 
Утврден е максимален рок од 4 месеци  за решавање на спорот.
ТРОШОЦИ 
· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

НЕ
· Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.
Не за органите државната управа, но ќе има допонителни трошоци за регулаторното тело (регулаторното тело не е буџетски корисник). Имено во Агенцијата ќе треба да се воспостави единствена точка за информации, што ќе значи нови дополнителни иницијални и оперативни трошоци за Агенцијата. 
 Исто така треба да се напомене дека досегашниот годишен надоместок за надзор што  го плаќаа операторите на сметка на Агенцијата и кој изнесуваше до 0,5% од вкупниот годишен приход на операторот остварен со употребата на јавни комуникациски мрежи и давањето на јавни комуникациски услуги во текот на претходната календарска година, или пократок дел од годината кога операторот почнал да работи, со предлог законот тој процент се намалува и ќе изнесува 0,25%, што значи и помал прилив на средства на сметка на Агенцијата.
· Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците
Не за органите државната управа.
· Дали опцијата ќе предизвика иницијални трошоци за правните или физичките лица? Ако да, образложи ги трошоците
Во предлог законот  не се предвидени одредби со кои ќе се воведат нови надоместоци за операторите во однос на Агенцијата за електронски комуникации (напротив годишниот надоместок за надзор на пазарот од 0.5% се намалува на 0.25%).
Исто така, имајќи предвид дека во предлог законот се транспонира Директивата за задржување на податоци, истото ќе предизвика и дополнителни иницијални трошоци за операторите од аспект на набавка на опрема за чување на податоци за период од 12 месеци.

· Дали опцијата ќе предизвика оперативни трошоци за правните или физичките лица. Ако да, образложи ги трошоците.

Спроведување на обврската за задржување на податоците од страна на операторите (во рок од 12 месеци), за нив ќе предизвика дополнителни оперативни трошоци.
ПРИДОБИВКИ
Опис и опсег на финансиските придобивки за засегнати страни
Законот ќе  обезбеди развој на информатичкото општество. Развојот на информатичкото општество ја стимулира продукцијата на нови содржини и услуги, развојот на дигиталната економија и користењето на ИКТ, во контекстот на приближување на услугите на информатичко општество и медиумските услуги, мрежи и направи. 
Развојот на Информациско – комуникациските технологии и услуги (како на пример Електронското здравство, Владините on-line услуги,  виртуелните библиотеки, т.н “паметни“ градови, енергетски мрежи, поврзани возила, Internet of Things итн) овозможуваат отварање на нови бизниси, нови работни места, поголеми можности, поголема конкурентност, значително намалување на трошоците итн. Како за илустрација, со користењето на т.н Cloud computing претпријатијата можат значително да ги намалат своите трошоци (и до 20%), а со тоа директно да станат пофлескибилни  односно поконкурентни на пазарот. 

Новите апликации што ги обезбедува информациско-комуникациските технологии, овозможуваат директна партиципација на граѓаните во процесот на создавање и дисиминација на информациите и содржините, што придонесува во исчезнувањето на границите помеѓу јавната и приватната комуникација. Новите актери со улогата која ја добиваат на создавање и дистрибуција на информации и содржини, ја преземаат функцијата која до неодамна беше целосно или делумно ексклузивна на традиционалните медиумски куќи.

Она што тука треба посебно да се акцентира е дека развојот на овие технологии и услуги е директно предусловен од развојот на широкопојасниот интернет т.е бродбендот (жичен и безжичен). Бродбендот е основниот “елемент“ за развојот на услугите на информатичкото општество, односно за градење на секоја вмрежена економија. Со растот на пенетрацијата како и со зголемувањето на брзината на бродбендот директно се влијае на економскиот раст на БДП во државата.
Заради ова е потребна нова законска рамка која ќе го земе  предвид развојот на следните генерации мрежи и услуги, ќе осигура оптимални услови за развој на конкуренцијата, ќе поттикнува и промовира инвестиции и иновации, користење на новите услуги, правна сигурност за сите субјекти на пазарот на електронски комуникации, како за индустријата така и за крајните корисници итн.

Придобивки за индустријата и државата од предлогот на новиот Закон за електронски комуникации
· Регулаторна предвидливост во водењето на бизнисот на електронските комуникации;

· Создавање на фер услови за водење на бизнис на електронски комуникации;

· Едноставен влез на пазарот на електронски комуникации (нотифицирање/известување за започнување на бизнис на електронски комуникации);
· Намалување на трошоци за водење на бизнисот на електронските комуникации;

· Обезбедување на прецизни и транспарентни правила за регулација на пазарот;

· Гарантирање дека не постои нарушување или ограничување на конкуренцијата на пазарот за електронски комуникации;

· Ефикасно користење и управување со радиофреквенциите, броевите и сериите на броеви;

· Можност за секундарно тргување со радиофрекфенциите;

· Поголема координација и поедноставени процедури за градење кои ќе влијаат во намалувањето на трошоците при изградбата на следните генерации бродбенд мрежи;

· Промовирање на ефикасни инвестиции и иновации во нови и современи инфраструктури (особено за следните генерации бродбенд мрежи), меѓу другото и преку обезбедување дека обврската за пристап соодветно го зема предвид ризикот на кој се изложуваат операторите кои инвестираат;

· Наметнување на претходни регулаторни обврски само доколку нема ефикасна и одржлива конкуренција и   повлекување на истите доколку се утврди постоење на ефикасна и одржлива конкуренција;
· Намалување на дигиталниот јаз во државата со што Република Македонија ќе се доближи кон целите на Дигиталната Агенда на ЕУ;
· Нови инвестиции и иновации како на државно така и на ниво на локална самоуправа;

· Отварање на нови работни места и целокупен економски развој во државата.
Други нефинансиски придобивки за засегнати страни
Бенефитот  за граѓаните од предлогот на новиот Закон за електронски комуникации:
· Обезбедување пристап до универзалните услуги за сите граѓани од РМ;
· Развој на нови иновативни содржини, апликации и услуги;

· Гарантирање дека крајните корисници, вклучувајќи ги и лицата со инвалидитет, старите лица и лицата  со посебни социјални потреби ќе добиваат максимална корист што се однесува до изборот, цената и квалитетот;

· Обезбедување на јасни информации, особено во поглед на обврската за транспарентност на цени и услови за користење на јавни електронски комуникациски услуги;
· Заштита на личните податоци и приватноста;
· Обезбедување на доверливост на комуникациите;

· Обезбедување безбедност  и интегритет на јавните електронски комуникациски мрежи и услуги;
· Можност крајните корисници да остварат пристап и да дистрибуираат информации или да користат апликации и услуги по сопствен избор;
РИЗИЦИ И ПРЕТПОСТАВКИ
Регулативната рамка во РМ во областа на електронските комуникации ќе остане  неусогласена со Европско законодавство т.е. со новиот пакет на Директиви за електронски комуникации кои Европската Унија ги има усвоено во 2009 година: Директива  2009/140/EC  (“The Better Regulation Directive“ ) и Директива  2009/136/EC  (“The Citizens Rights Directive“); како и неусогласеност со Директива  2006/26/EC  на Европската Унија за задржување на податоци и Регулатива COM (2013) 147 final на Европската Унија за намалување на трошоците за поставување на брзи електронски комуникациски мрежи

Технолошкиот развој кој го движи пазарот на електронските комуникации  не смее да трпи застој од законодавната рамка од причина што истиот природно се развива (во РМ веќе се нудат современи електронски комуникациски услуги на нови и современи платформи) со што би се создал ризик за нивен застој, непостоење на  фер и конкурентски услови и соодветен институционален надзор.
ОСТАНАТИ ВЛИЈАНИЈА

	Влијание врз националната конкурентност
	ДА
	

	Влијание врз социјално исклучените и ранливи групи
	ДА
	

	Влијание и ефекти на регулативата врз родовите аспекти и еднаквоста
	НЕ
	

	Влијание врз животната средина
	НЕ
	

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА
	

	Влијание врз правата на граѓаните 
	ДА
	

	Дали предложените решенија вклучуваат значителни тешкотии за усогласување
	НЕ
	


Чекор 3: Консултации
1. 24 Септември 2012 година – Состанок на работната група составена од претставници на државните институции и Стопанските Комори, на кој беше образложена потребата од носење на нов Закон за електронски комуникации во насока на имплементација на новиот пакет на Директиви за електронски комуникации кои Европската Унија ги има усвоено во 2009 година.
2. 25 Јануари 2013 година – Јавна расправа со заинтересирани страни, на кој од истите беше побарано да земат активно учество во подготовката на текстот на предлогот на новиот Закон за електронски комуникации и најкасно до 21 Февруари 2013 година до Министерството за информатичко општество и администрација да достават свои предлози, забелешки и коментари во насока на надминување на недореченостите и пропустите кои ги утврдиле во текот на своето работење.
3. 28 Март 2013 година – Состанок со Стопанските Комори и операторите на јавни електронски комуникациски мрежи и услуги, во однос на новиот Закон за електронски комуникации во кој ќе биде имплементиран новиот пакет на Директиви за електронски комуникации кои Европската Унија.
4. 6 Ноември 2013 година – Јавна Расправа со сите заинтересирани страни по однос на првичниот работен текст на предлог Закон за електронски комуникации. На оваа јавна расправа беше побарано од заинтересираните страни да достават предлози, коментари и забелешки по однос на првичниот работен текст на предлог Закон за електронски комуникации. Сите добиени предлози, коментари и забелешки беа поставени на www.e-demokratija.mk. Со ова беше овозможено секој да има можност да ги анализира сите доставени предлозите. Доставени беа околу 300 предлози, коментари и забелешки.
5. 13 Јануари 2014 година - Јавна Расправа со сите заинтересирани страни по однос на  нов предлог текст на новиот Закон за електронски комуникации. Новиот предлог текст на Закон за електронски комуникации беше креиран врз основа на добиените предлози, коментарите и забелешките од заинтересираните страни. Имено, оние предлози, коментари и забелешки кои беа во насока на имплементација на законодавството на ЕУ а не беа во спротивност на домашното законодавтсво соодветно беа инкорпорирани во новиот предлог текст.
Резиме на иницијалната  проценка на влијание на регулативата

1. Краток осврт на преферираното решение/опција: 

Насоките преложени во решението се темелат на анализа на Директива  2009/140/EC  (“The Better Regulation Directive“ ), Директива  2009/136/EC  (“The Citizens Rights Directive“), Директива  2006/26/EC  на Европската Унија за задржување на податоци и Регулатива  COM (2013) 147 final на Европската Унија за намалување на трошоци за поставување на брзи електронски комуникациски мрежи. Се цени дека со предложените аспекти за она што треба да се содржи во законското решение  ќе се постигнат целите на регулативата во РМ во делот на електронските комуникации, а тоа се:
· поттикнување  на развојот на јавните електронски комуникациски мрежи и услуги во Република Македонија, со цел да се обезбеди економски и социјален развој;
· унапредување на развојот и поттикнување на инвестиции во јавните електронски комуникации со воведување на нови технологии и услуги, а особено со воведување на следни генерации на  јавни електронски комуникациски мрежи
· заштита на правата  на корисниците, вклучувајќи ги корисниците со инвалидитет и корисниците со посебни социјални потреби;
· обезбедување на ефикасна конкуренција на пазарот за електронски комуникации
· обезбедување  на универзална услуга
· ефикасно користење на радиофреквенцискиот спектар и нумерацијата
· обезбедување на доверливост на комуникациите
· Поголема заштита на приватноста и
· Поголема регулаторна предвидливост и доследност.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
· Димитар Буковалов- Раководител на Сектор за комуникации

· Лидија Ивановска 

· Ирена Бојаџиевска

· Владимир Соколов

· Дејан Василевски

Изјава од Министерот за информатичко општество и администрација за иницијалната проценка на влијание на регулативата
Изјавувам дека предложениот материјал за иницијална проценка на влијанието на регулативата/ предлог закон .
	1.
	Нема влијание
	врз Буџетот на Република Македонија 

	2.
	Има  влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има влијание
	врз економијата и врз обемот на државна помош.

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: /

Вклучени организации и претставници: Министерство за информатичко општество и администрација

Свое мислење дадоа следниве организации: /
	ДА

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10.
	Спроведени се меѓуресорски консултации. 
	ДА 

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“ ?
	НЕ


 Изјава од министерот за Информатичко општество и администрација
Јас, Иво Ивановски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот за информатичко опшстество и администрација :

      Датум:

................................................................................

